
ZA ČLANA PREDSJEDNIŠTVA BIH

Pred vama je Izborna platforma Kantonalnog odbora Stranke demokratske akcije Zeničko-dobo-
jskog kantona za Opće izbore 2026. godine. Ovaj dokument predstavlja našu viziju razvoja 
Zeničko-dobojskog kantona u mandatnom periodu 2026.–2030. godine, ali istovremeno i 
pregled rezultata ostvarenih u prethodnom mandatu. Vjerujemo da se povjerenje građana ne 
stiče riječima, nego odgovornim radom, ispunjenim obećanjima i vidljivim rezultatima. Zato 
ova Platforma nije zasnovana samo na planovima za budućnost, već i na konkretnim projek-
tima i mjerama koje je realizovala Vlada Zeničko-dobojskog kantona predvođena Strankom 
demokratske akcije u periodu 2023.–2026. godine. Ostvareni rezultati u gotovo svim oblastima 
društvenog života potvrđuju da odgovorno upravljanje, domaćinski odnos prema javnim sred-
stvima i jasno postavljeni razvojni ciljevi donose stvarne koristi građanima. Pred nama su novi 
izazovi, ali i nove prilike. Zbog toga smo pripremili program koji se temelji na realnim mogućnos-
tima, potrebama naših građana i iskustvu stečenom kroz dosadašnji rad. U ovoj platformi pred-
stavljamo ciljeve i mjere koje ćemo provoditi u oblastima zdravstva, obrazovanja,  sigurnosti, 
privrede, socijalne zaštite, poljoprivrede, infrastrukture, digitalizacije javne uprave, zaštite okoliša, 
kulture, sporta i svim drugim oblastima koje utiču na kvalitet života naših građana. Naša poli-
tika ostaje usmjerena na stvaranje boljih uslova za život, rad i razvoj svake lokalne zajednice u 
Zeničko-dobojskom kantonu. Nastavit ćemo jačati privredni ambijent, ulagati u obrazovanje 
i zdravstveni sistem, pružati snažniju podršku porodicama, mladima, penzionerima, boračkoj 
populaciji i svim društvenim kategorijama kojima je pomoć potrebna. 

Posebnu pažnju posvetit ćemo ravnomjernom razvoju svih gradova i općina našeg Kantona, 
uz nastavak velikih infrastrukturnih i razvojnih projekata. Istovremeno ostajemo dosljedni 
evropskim vrijednostima, jačanju demokratskih institucija, vladavini prava i poštivanju ustavnih 
nadležnosti svih nivoa vlasti. Smatramo da samo odgovornim radom, političkom stabilnošću 
i međusobnim uvažavanjem možemo osigurati dugoročan razvoj i napredak našeg Kantona. 
Naša vizija je Zeničko-dobojski kanton kao moderna, razvijena i evropski orijentisana regija – 
prostor poželjan za život, rad, obrazovanje i investiranje. 
Kanton koji svoj razvoj gradi na snažnoj privredi, vrijednim ljudima, prirodnim bogat-
stvima, kulturno-historijskom naslijeđu i odgovornom odnosu prema okolišu.         
U proteklom mandatu pokazali smo da znamo prepoznati potrebe građana, donositi odgovorne 
odluke i realizovati projekte od značaja za cijeli Kanton. Zato s istom odlučnošću i odgovornošću 
tražimo Vaše povjerenje i za mandatni period 2026.–2030. godine. Uvjereni smo da će rezultati 
koje smo ostvarili, zajedno sa planovima predstavljenim u ovoj izbornoj platformi, biti najbolja 
preporuka za nastavak zajedničkog rada na razvoju Zeničko-dobojskog kantona.
Pozivamo vas da na Općim izborima 4. oktobra 2026. godine podržite Stranku demokratske 
akcije i njene kandidate, kako bismo zajedno nastavili graditi sigurniji, razvijeniji i prosperitetniji 
Zeničko-dobojski kanton.

Kantonalni odbor 
Stranke demokratske akcije
Zeničko-dobojskog kantona

Poštovane građanke i građani, poštovani birači!

2. BUDŽET

Vizija budžeta Zeničko-dobojskog kantona 2026.–2030. godina 

Budžet Zeničko-dobojskog kantona u mandatnom periodu 2026.–2030. godine bit će raz-
vojni instrument kojim ćemo osigurati finansijsku stabilnost, podsticati privredni rast i una-
pređivati kvalitet života svih građana. Naš cilj je kontinuirano jačanje budžetskih prihoda kroz 
razvoj privrede i odgovorno upravljanje javnim finansijama, uz usmjeravanje raspoloživih 
sredstava prema projektima koji stvaraju novu vrijednost i dugoročne koristi za cijeli Kanton.
Do 2030. godine budžetsku politiku usmjerit ćemo na povećanje kapitalnih ulaganja u 
zdravstvo, obrazovanje, sigurnost, infrastrukturu i druge razvojne projekte, uz racionalno i 
efikasno upravljanje javnim sredstvima. Finansijska stabilnost, transparentnost, odgovorno 
upravljanje i razvojne investicije ostaju temelj naše budžetske politike i garancija održivog 
razvoja Zeničko-dobojskog kantona.

2.1. Uradili smo u periodu 2023. - 2026. godina

	– Očuvana je finansijska stabilnost Zeničko-dobojskog kantona i osigurana dugoročna 
održivost budžeta kroz odgovorno upravljanje javnim finansijama. Provođene su restrik-
tivne politike javne potrošnje, uz čvrsta budžetska ograničenja, racionalno upravljanje 
rashodima  čime je očuvana puna likvidnost budžeta.

	– Unaprijeđena je transparentnost trošenja javnih sredstava, tako što su budžetski trans-
feri i sredstva dodjeljivani putem javnih poziva, uz značajno smanjenje diskrecionog 
odlučivanja.

	– Osigurana je potpuna finansijska disciplina, kroz redovnu isplatu plaća svim budžetskim 
korisnicima, kao i blagovremenu isplatu socijalnih i boračkih davanja, te uredno 
izmirivanje svih budžetskih obaveza.

	– Kontinuirano su povećavane osnovice za obračun plaća zaposlenih u kantonalnim 
institucijama: državni službenici i namještenici: 28,8%; zaposleni u obrazovanju: 25,9%; 
policijski službenici: 38,3%.

	– Usvojeni su rekordni budžeti Zeničko-dobojskog kantona, koji su omogućili povećanje 
ulaganja u javne usluge i razvojne projekte: 2023. god. – 540 miliona KM, 2024. god. – 
595 miliona KM, 2025. god. – 699 miliona KM, 2026. god. – 741 milion KM

	– Budžet Zeničko-dobojskog kantona povećan je za oko 200 miliona KM, odnosno za 
približno 37% u odnosu na 2023. godinu.

	– Najveća budžetska sredstva usmjerena su u oblasti od strateškog značaja, prije svega 
u obrazovanje, policiju i javnu sigurnost, zdravstvo, socijalnu zaštitu te kapitalne inves-
ticije u putnu, školsku i drugu javnu infrastrukturu.

	– Za kapitalne projekte i razvojne investicije izdvajano je do 15% ukupnog Budžeta 
Zeničko-dobojskog kantona, uz kontinuirano povećanje udjela razvojnih ulaganja iz 
godine u godinu, bez novih velikih kreditnih zaduženja Kantona.

	– Na inicijativu zastupnika SDA u Parlamentu Federacije BiH usvojene su izmjene i dopune 
Zakona o pripadnosti javnih prihoda u Federaciji BiH, čime je Zeničko-dobojski kanton 
u periodu 2023.–2026. godine ostvario oko 90 miliona KM dodatnih prihoda. Time su 
stvorene pretpostavke za snažnija ulaganja u javne usluge, razvojne projekte i kapitalnu 
infrastrukturu.



2. BUDŽET

2.2. Ciljevi za period 2026. - 2030. godina

	– Projekcija Budžeta Zeničko-dobojskog kantona za period 2026.–2030. godine zasniva 
se na principima fiskalne odgovornosti, stabilnog rasta budžetskih prihoda i razvojno 
usmjerene javne potrošnje. Prioriteti budžetske politike bit će unapređenje zdravstva, 
obrazovanja, sigurnosti, infrastrukture, jačanje konkurentnosti privrede i efikasnije 
upravljanje javnim finansijama. Planirani rast budžeta omogućit će očuvanje finansijske 
stabilnosti uz povećanje ulaganja u projekte koji doprinose dugoročnom ekonomskom 
i društvenom razvoju Zeničko-dobojskog kantona.

	– Sigurnost budžetskog sistema – osigurati redovnu, blagovremenu i potpunu isplatu 
plaća, naknada i svih zakonom utvrđenih transfera budžetskim korisnicima.

	– Modernizacija i nadzor budžetskog sistema – unaprijediti sistem planiranja, izvršenja i 
kontrole budžetske potrošnje kroz uvođenje digitalnih alata, jačanje finansijske disci-
pline i podizanje nivoa transparentnosti u upravljanju javnim sredstvima.

	– Eksterni izvori finansiranja – intenzivirati apliciranje za sredstva iz pretpristupnih fon-
dova Evropske unije, međunarodnih razvojnih fondova i drugih programa finansijske 
podrške, s ciljem povećanja investicija i razvoja Zeničko-dobojskog kantona.

	– Pravednija raspodjela javnih prihoda – nastaviti zagovarati izmjene sistema raspodjele 
javnih prihoda u Federaciji Bosne i Hercegovine radi adekvatnijeg vrednovanja privred-
nog doprinosa Zeničko-dobojskog kantona i jačanja njegovog fiskalnog kapaciteta.

	– Planirati prosječan godišnji rast Budžeta Zeničko-dobojskog kantona u periodu 2026.–
2030. godine od 4 do 5%, uz očuvanje fiskalne stabilnosti i održivosti javnih finansija.

	– Povećati izdvajanja za kapitalne projekte i razvojne investicije, s ciljem da njihov udio 
do kraja mandatnog perioda dostigne do 25% ukupnog Budžeta, uz usmjeravanje 
sredstava na investicije koje povećavaju produktivnost, jačaju konkurentnost privrede 
i unapređuju kvalitet života građana.

3. KAPITALNA ULAGANJA

Kapitalne investicije predstavljaju temelj dugoročnog razvoja Zeničko-dobojskog kantona.  
U mandatnom periodu 2026.–2030. godine nastavit ćemo voditi razvojnu politiku zasnovanu 
na povećanju ulaganja u projekte koji unapređuju kvalitet života građana, jačaju privredni 
razvoj i stvaraju pretpostavke za ravnomjeran razvoj svih gradova i općina Zeničko-dobo-
jskog kantona. Prioritet kapitalnih ulaganja bit će realizacija strateških projekata od kan-
tonalnog značaja, prije svega u oblasti zdravstva, obrazovanja, sigurnosti, saobraćajne i 
komunalne infrastrukture, privrede i zaštite okoliša. Poseban fokus će biti na projektima 
koji imaju dugoročan razvojni efekat.

3.1. Uradili smo u periodu 2023. - 2026. godina

	– Za sanaciju, održavanje i izgradnju regionalnih puteva, putem Kantonalne direkcije 
za ceste, svake godine izdvajano je oko 20 miliona KM, uz kontinuirano povećanje 
ulaganja u regionalnu i lokalnu putnu mrežu. Za regionalne puteve izdvojeno je: 2023. 
god. – 4,8 miliona KM, 2024. god. – 4,1 milion KM, 2025. god.– 8,2 miliona KM, 2026.
god. 3 miliona KM.

	– Za infrastrukturna ulaganja u objekte osnovnih i srednjih škola te Univerziteta u Zenici 
izdvojeno je više od 20 miliona KM.

	– U oblasti zdravstva realizovana su kapitalna ulaganja u digitalizaciju zdravstvenog 
sistema, nabavku medicinske opreme i informatizaciju u ukupnoj vrijednosti većoj od 
13 miliona KM.

	– Za razvoj privrede, poslovnih zona, poduzetništva i zapošljavanja osigurano je više od 
15 miliona KM kroz razvojne transfere i kapitalna ulaganja.

	– Nastavljena su ulaganja u objekte pravosuđa, novih zgrada Općinskog suda u Zenici i 
Općinskog suda u Žepču.

	– Za kapitalne projekte prevencije i sanacije klizišta te putne infrastrukture, putem  
Kantonalne uprave civilne zaštite, usmjereno je 4,5 miliona KM.

	– Značajno su povećana kapitalna ulaganja u Upravu policije Ministarstva unutrašn-
jih poslova Zeničko-dobojskog kantona, kroz nabavku opreme, službenih vozila, 
naoružanja i izgradnju objekata. Ukupna kapitalna ulaganja povećana su sa 1,7 miliona 
KM na 10,2 miliona KM na godišnjem nivou.

	– Urađene su pretpostavke za realizaciju projekta energetske efikasnosti Kantonalne 
bolnice Zenica.

	– Uložena su značajna sredstva u razvoj sportske i društvene infrastrukture, uključujući 
projekte KSC Zavidovići, Bosanskog narodnog pozorišta Zenica, sportskih dvorana u 
Maglaju i Jelahu, kao i prvu fazu izgradnje Olimpijskog bazena u Zenici.

	– U oblasti vodoprivrede, kroz Program utroška sredstava vodnih naknada, realizovano 
je više od 10 miliona KM za rekonstrukciju i izgradnju vodovodne i kanalizacione mreže 
u svim gradovima i općinama Zeničko-dobojskog kantona.

3. KAPITALNA ULAGANJA

3.2. Ciljevi za period 2026. - 2030. godina

	– U mandatnom periodu 2026.–2030. godine fokus će biti na realizaciji kapitalnih pro-
jekata od regionalnog značaja koji imaju realnu mogućnost finansiranja iz Budžeta 
Zeničko-dobojskog kantona, Budžeta Federacije Bosne i Hercegovine, sredstava 
međunarodnih finansijskih institucija i fondova Evropske unije. Ovakav pristup sadržan 
je i u Razvojnom planu Zeničko-dobojskog kantona za period 2027.–2029. godine, 
kojim su planirana strateška ulaganja kroz 272 projekta, ukupne vrijednosti veće od 
232 miliona KM. 

	– Izgradnja, rekonstrukcija i opremanje Kantonalne bolnice Zenica te unapređenje infra-
strukture i opremljenosti zdravstvenih ustanova na području Zeničko-dobojskog kan-
tona.

	– Izgradnja, rekonstrukcija i opremanje obrazovnih ustanova, sportskih dvorana i javnih 
objekata ZDK, uključujući izgradnju Studentskog kampusa i Naučno-tehnološkog parka 
Univerziteta u Zenici.

	– Izgradnja nove zgrade Ministarstva unutrašnjih poslova Zeničko-dobojskog kantona i 
Centra za obuku policijskih službenika. 

	– Modernizacija regionalne i lokalne putne infrastrukture, uraditi novu kategorizaciju 
puteva na području Zeničko-dobojskog kantona, kontinuirano povećanje investicionih 
ulaganja u izgradnju, rekonstrukciju i redovno održavanje regionalnih cesta, uz nastavak 
podrške lokalnim zajednicama u izgradnji i sanaciji lokalnih puteva.

	– Intenziviranje izgradnje primarnih i sekundarnih vodovodnih sistema, realizacija pro-
jekata vodovodne, kanalizacione i vodoprivredne infrastrukture, te izgradnja kolektora 
i sistema za prečišćavanje otpadnih voda.

	– Razvoj poslovnih zona i industrijske infrastrukture, s ciljem privlačenja novih investicija, 
razvoja poduzetništva i otvaranja novih radnih mjesta.

	– Realizacija projekata energetske efikasnosti javnih objekata, uključujući škole, zdravst-
vene ustanove, objekte policije i druge institucije od javnog značaja.

	– Digitalizacija javne uprave, zdravstva i obrazovanja, kroz razvoj sistema e-Uprave, 
e-Zdravstva i savremenih digitalnih rješenja u obrazovnom procesu.

	– Realizacija projekata iz oblasti zaštite okoliša, s ciljem unapređenja kvaliteta zraka, 
upravljanja otpadom i zaštite prirodnih resursa Zeničko-dobojskog kantona.

	– Nabavka savremene opreme za civilnu zaštitu i profesionalne vatrogasne službe, radi 
jačanja sistema zaštite i spašavanja te efikasnijeg odgovora na prirodne i druge nesreće.

4. PRIVREDA

Naša vizija je Zeničko-dobojski kanton razvijati kao modernu evropsku regiju zasnovanu 
na znanju, inovacijama, proizvodnji, izvozu i održivom ekonomskom rastu. Naš cilj je da 
Zeničko-dobojski kanton bude prepoznat kao najdinamičniji industrijski, poduzetnički i 
investicijski centar Bosne i Hercegovine, mjesto u kojem se otvaraju nova radna mjesta, 
razvijaju inovacije i gradi prosperitet za sve građane.

4.1. Uradili smo u periodu 2023. - 2026. godina

	– Zeničko-dobojski kanton potvrdio je svoju poziciju jednog od najznačajnijih indus-
trijskih, izvoznih i poduzetničkih centara Bosne i Hercegovine. Najznačajniji ostvareni 
rezultati ogledaju se u rekordnim izdvajanjima za poticaje u privredi, kontinuiranom 
povećanju budžetskih programa podrške, rastu izvoza, podršci investicijama u nove 
mašine i tehnologije, razvoju poslovnih zona, jačanju obrta, start-up kompanija i tradi-
cionalnih zanata.

	– Kroz Program razvoja konkurentnosti privrede i druge programe poticaja, u 2024. godini 
privrednim subjektima i poduzetnicima dodijeljeno je ukupno 5,5 miliona KM, dok je u 
2025. godini realizovano 4,4 miliona KM, uz dodatni milion KM kroz escrow program.

	– Za 2026. godinu planirano je 5,5 miliona KM za programe poticaja privredi i 
poduzetništvu, te dodatnih 1 milion KM za razvoj poduzetništva i poduzetničke kulture.

	– Rekordna budžetska izdvajanja za privredu ostvarena su već u 2023. godini, kada je za 
poticaje izdvojeno 8,2 miliona KM, što je u tom trenutku predstavljalo najveći iznos pot-
icaja privredi u historiji Zeničko-dobojskog kantona. Sredstva su usmjerena na nabavku 
opreme, modernizaciju proizvodnje, razvoj obrta i poslovnih zona.

	– Kontinuirano su povećavana budžetska izdvajanja za programe Ministarstva za 
privredu, kroz subvencije za investicije, refundaciju nabavke mašina i opreme, podršku 
izvozu,razvoju obrta, kao i učešće privrednih subjekata na međunarodnim sajmovima 
i privrednim susretima.

	– Kontinuirano je podržavana izgradnja i uređenje poslovnih zona u svim gradovima i 
općinama Kantona, uz ulaganja veća od 650.000 KM u 2024. godini i više od 1,1 milion 
KM u 2025. godini.

	– Podržani su projekti razvojnih agencija, privrednih udruženja i komora, s ciljem una-
pređenja poslovnog ambijenta i jačanja konkurentnosti privrede Zeničko-dobojskog 
kantona.

	– Očuvana je snažna izvozna orijentacija privrede Zeničko-dobojskog kantona uz nove 
investicije u metaloprerađivačku, automobilsku i drvnu industriju.

4. PRIVREDA

4.2. Ciljevi za period 2026. - 2030. godina

	– Nastaviti i povećati podršku konkurentnosti privrede i razvoju poduzetništva kroz pro-
grame poticaja, subvencija i razvojnih investicija.

	– Podržati zelenu tranziciju, kroz realizaciju novih razvojnih projekata u regijama 
eksploatacije uglja u Zeničko-dobojskom kantonu, uz inoviranje Prostornog plana 
Zeničko-dobojskog kantona.

	– Nastaviti izgradnju i opremanje poslovnih zona, s ciljem privlačenja novih investicija i 
otvaranja novih radnih mjesta.

	– Olakšati pristup povoljnim kreditnim linijama za privredne subjekte, obrtnike i 
poduzetnike.

	– Jačati saradnju sa razvojnim agencijama, privrednim komorama i udruženjima poslo-
davaca, privlačiti domaće i strane investitore te omogućiti realizaciju projekata po 
modelu javno-privatnog partnerstva.

	– Povećati podršku izvoznim kompanijama, razvoju malih i srednjih preduzeća, kom-
panijama koje investiraju u proizvodnju i nova radna mjesta, projektima energetske 
efikasnosti te razvoju prehrambene i drvne industrije.

	– Podržati investicije u proizvodne kapacitete, kroz nabavku novih mašina, uvođenje 
automatizacije i jačanje saradnje privrede sa Univerzitetom u Zenici.

	– Promijeniti način upravljanja sredstvima od poreza na dobit na području Zeničko-dobo-
jskog kantona, tako da se dio sredstava u utvrđenom procentu direktno vraća jed-
inicama lokalne samouprave u kojima je ostvarena dobit, uz obavezu njihovog 
namjenskog ulaganja u poslovnu infrastrukturu.

	– Inovirati Prostorni plan Zeničko-dobojskog kantona i identifikovati nove lokacije nami-
jenjene investiranju u proizvodne i poslovne zone.

	– Pripremiti projekat plinifikacije Zeničko-dobojskog kantona, kao jednog od ključnih 
infrastrukturnih i razvojnih projekata.

	– Intenzivirati ulaganja u razvoj turističke infrastrukture i promociju turističkih potencijala 
Zeničko-dobojskog kantona.

	– Eliminisati administrativne barijere u poslovanju, s ciljem stvaranja povoljnijeg poslov-
nog ambijenta, ubrzanja investicionih procesa i povećanja konkurentnosti privrede.

	– Promovisati Zeničko-dobojski kanton kao atraktivnu investicijsku destinaciju i nas-
taviti podršku nastupu privrednih subjekata na domaćim i međunarodnim sajmovima 
i poslovnim manifestacijama.

5. POLJOPRIVREDA

Naša vizija je Zeničko-dobojski kanton razvijati kao regiju za proizvodnju sigurne, kvalitetne 
i tržišno konkurentne hrane, zasnovanu na modernoj poljoprivredi, snažnoj prehrambenoj 
industriji, održivom upravljanju prirodnim resursima i razvijenim ruralnim zajednicama.

5.1. Uradili smo u periodu  2023. - 2026. godina

	– Kontinuirano smo povećavali budžetska izdvajanja za poljoprivredu, sa 5,1 milion KM u 
2023. godini na 6 miliona KM u 2024. godini i 6,7 miliona KM u 2025. godini, uz rekordno 
planiranih 9,7 miliona KM za 2026. godinu, potvrđujući opredijeljenost za snažan razvoj 
poljoprivredne proizvodnje i ruralnih područja.

	– Za mjere zdravstvene zaštite životinja i unapređenje veterinarskog javnog zdravstva 
izdvajano je do 350.000 KM godišnje, s ciljem očuvanja zdravlja životinja i unapređenja 
veterinarske zaštite.

	– U 2025. godini za razvoj poljoprivrede realizovano je ukupno 4,7 miliona KM, od čega 
je najveći dio usmjeren na animalnu proizvodnju (2,9 miliona KM) i poljoprivrednu 
proizvodnju u plastenicima i staklenicima (1 milion KM).

	– Iz Programa utroška sredstava vodnih naknada za period 2024 –2025. godine realizo-
vano je 3,5 miliona KM za projekte vodne infrastrukture u svim gradovima i općinama 
Zeničko-dobojskog kantona, uključujući izgradnju i rekonstrukciju zaštitnih vodnih 
objekata, sistema vodosnabdijevanja i kanalizacione infrastrukture.

5.2. Ciljevi za period 2026. - 2030. godina

	– Razvijati konkurentnu, održivu i tržišno orijentisanu poljoprivredu koja će osigurati 
veću proizvodnju hrane, unaprijediti kvalitet života u ruralnim područjima, povećati 
prihode poljoprivrednih proizvođača te doprinijeti prehrambenoj sigurnosti i ukupnom 
ekonomskom razvoju Zeničko-dobojskog kantona.

	– Nastaviti povećavati sredstva za poticaje u poljoprivrednoj proizvodnji, sa fokusom 
na animalnu proizvodnju i proizvodnju u zatvorenom prostoru (plastenici i staklenici).

	– Jačati veterinarski sistem i unapređivati mjere zaštite zdravlja životinja radi očuvanja 
stočnog fonda i sigurnosti proizvodnje hrane.

	– Podsticati mlade poljoprivrednike, poljoprivredna udruženja i žene u ruralnim pod-
ručjima kroz nove programe finansijske podrške, edukacije i stručnog usavršavanja.

	– Podržati razvoj prehrambene industrije, digitalizaciju i primjenu savremenih tehnologija 
u poljoprivredi, s ciljem razvoja digitalne i pametne poljoprivrede.

	– Osigurati održivu, konkurentnu i tržišno orijentisanu proizvodnju sigurne hrane, unapri-
jediti kvalitet života na selu, povećati prihode poljoprivrednih proizvođača te doprinijeti 
prehrambenoj sigurnosti i ukupnom ekonomskom razvoju Zeničko-dobojskog kantona.

	– Izvršiti sveobuhvatnu analizu sistema poticaja u oblasti poljoprivrede te, na osnovu 
rezultata analize, definisati dalje smjernice razvoja i ulaganja u proizvodnju hrane.

	– Jačati sisteme navodnjavanja i zaštite poljoprivrednog zemljišta od posljedica kli-
matskih promjena, kroz razvoj infrastrukture za navodnjavanje, racionalno upravljanje 
vodnim resursima i provođenje mjera koje će doprinijeti dugoročno održivoj i otpornijoj 
poljoprivrednoj proizvodnji. 

6. OBRAZOVANJE, NAUKA, KULTURA I SPORT

Zeničko-dobojski kanton kao prostor znanja, izvrsnosti, kulturnog identiteta, sportskog 
razvoja i jednakih šansi za mlade. Obrazovanje posmatramo kao najvažniju investiciju u 
budućnost, nauku kao pokretač razvoja i inovacija, kulturu kao temelj identiteta i društvene 
kohezije, sport kao ulaganje u zdravlje i odgoj mladih, a mlade kao ključnu snagu razvoja 
kantona. Kanton u kojem svako dijete ima kvalitetnu i sigurnu školu, svaki student priliku za 
podršku i razvoj, svaki mladi čovjek razlog više da ostane, svaka lokalna zajednica dostupan 
kulturni i sportski sadržaj, a Univerzitet u Zenici snažnu ulogu u razvoju privrede, nauke i 
društva.

6.1. Uradili smo u periodu 2023. - 2026. godina

	– Rast godišnjih izdvajanja za resor +44% (sa 9,2 na 13,28 mil. KM) · 19.245.972 KM u 
obrazovnu infrastrukturu svih dvanaest općina (2023–2026) · 14.750.000 KM za sport 
(2023–2026), rekordna izdvajanja u historiji Kantona · 16.038.352 KM za rad ustanova 
kulture (2023–2025), uz rast godišnjih transfera preko 80% · sedam puta više sredstava 
za besplatne udžbenike (sa 0,3 na 2,1 mil. KM) · 1.581 stipendiranih studenata (sa 1.293)

	– Sveobuhvatna reforma propisa — novi kolektivni ugovori za osnovno i srednje obrazo-
vanje; povećani koeficijenti platnih razreda i unaprijeđena materijalna prava; proširena 
prava za rad u otežanim uslovima (djeca s teškoćama u razvoju, kombinovana odjel-
jenja, razredništvo); povoljniji uslovi naknade za prevoz; uređeno stručno usavršavanje, 
napredovanje i sticanje zvanja; po prvi put uređen stručni ispit za psihologe, socijalne 
pedagoge i asistente u nastavi.

	– U mandatnom periodu 2023. - 2026. plate u obrazovanju su rasle do 60% kada se uzmu 
u obzir i dodaci iz kolektivnog ugovora.

	– Uređeno zapošljavanje — precizniji kriteriji prijema uz prioritet branilaca i članova nji-
hovih porodica pod jednakim uslovima; unaprijeđen sistem zbrinjavanja tehnološkog 
viška; omogućeno proširenje norme radnicima na neodređeno.

	– Kvalitet i inkluzija — od školske 2025/2026. novi nastavni planovi i programi za osnovne 
škole i gimnazije; zapošljavanje defektologa, psihologa, socijalnih pedagoga, socijalnih 
radnika, surdoaudiologa i asistenata u nastavi.

	– Besplatni udžbenici — godišnja sredstva povećana sedam puta — sa 0,3 na 2,1 milion 
KM; ukupno 3,7 miliona KM u periodu 2023–2025. godina

	– Podrška studentima — 3,4 miliona KM za stipendije (broj stipendista povećan sa 1.293 
na 1.581); 4,665 miliona KM za subvencije smještaja i ishrane studenata.

	– Predškolski odgoj — 2,3 miliona KM u periodu 2023–2025. godina
	– Takmičenja i nauka — 429.000 KM za takmičenja učenika i prevoz na viša takmičenja;
	– 380.000 KM za naučnoistraživačku djelatnost.
	– U periodu 2023–2026. godina u obrazovne objekte na području Zeničko-dobojskog 

kantona uloženo je 19.245.972 KM, u svih dvanaest općina: Zenica 6.000.807 KM, Kakanj 
2.130.739 KM, Tešanj 1.970.922 KM, Zavidovići 1.840.283 KM, Maglaj 1.640.597 KM, 
Visoko 1.501.973 KM, Olovo 1.459.380 KM, Doboj Jug 876.000 KM, Breza 853.604 KM, 
Žepče 362.984 KM, Vareš 356.846 KM, Usora 251.837 KM.

6. OBRAZOVANJE, NAUKA, KULTURA I SPORT

	– Sredstva su uložena u izgradnju i rekonstrukciju škola, nova obdaništa, sanacije kro-
vova, energetsku efikasnost, opremanje učionica, sportske sale i školska igrališta — u 
gradskim i u područnim školama podjednako.

	– Rast finansiranja — godišnji transferi ustanovama kulture povećani su sa 4,05 miliona 
KM (2023) na 7,36 miliona KM (2026) — rast od preko 80%. Za rad ustanova kulture u 
periodu 2023–2025. godine izdvojeno je ukupno 16.038.352 KM.

	– Sistemsko rješenje — pokrenuta izrada novog Sporazuma o finansiranju ustanova 
kulture — trajna zamjena za privremeni zaključak iz 1997. godine (s iznosima u BH 
dinarima), uz uređenje prava radnika u kulturi: naknade za liječenje, smrtni slučaj, 
otpremnine.

	– Kulturna produkcija — podržano 68 kulturnih projekata u 2024. i 81 u 2025. godini; 
625.000 KM za manifestacije i izdavačku djelatnost; podrška obilježavanju 250 godina 
prvog zapisa „Hasanaginice“, snimanju filma „Testament“ i dokumentarnih filmova; 
150.000 KM za zaštitu kulturno-historijskih spomenika.

	– Nove ustanove u sistemu — u sistem finansiranja uvršteni muzeji u Visokom i Tešnju te 
biblioteke u Doboj Jugu i Usori — kultura dostupna i u manjim sredinama.

6. OBRAZOVANJE, NAUKA, KULTURA I SPORT

	– 14.750.000 KM u periodu 2023–2026 — najveća ulaganja u sport u historiji 
Zeničko-dobojskog kantona. Godišnja izdvajanja povećana su sa 1,6 miliona KM (2023) 
na 6 miliona KM (2026) — gotovo četiri puta. U ovaj iznos ulaze transferi klubovima, 
savezima i sportistima, podrška takmičenjima, te sredstva po Zakonu o sportskim kolek-
tivima od posebnog značaja za ZDK (3 miliona KM godišnje od 2025.)

	– Podrška klubovima i takmičenjima — sredstva za aktivnosti klubova povećana sa 
588.035 KM (2023) na 1.376.251 KM (2026); kontinuirano finansiranje kotizacija za tak-
mičenja; podrška sportskim i strukovnim savezima povećana sa 10.000 na 54.600 KM.

	– Sport osoba s invaliditetom — sredstva za aktivnosti klubova osoba s invaliditetom 
povećana sa 83.820 KM (2023) na 144.937 KM (2026), uz podršku savezima i kotizaci-
jama — jednake prilike za sve.

	– Školski sport — podrška takmičenjima učenika osnovnih i srednjih škola: 283.000 KM 
u periodu 2023–2026.

	– Sportska infrastruktura po općinama — Olimpijski bazen Zenica (1 milion KM); sportska 
dvorana Jelah (500.000 KM); dvorana srednjih škola Maglaj (500.000 KM); pomoćni 
tereni i atletske staze Tešanj i Doboj Jug; modernizacija objekata u Maglaju i Varešu; 
rekonstrukcija bazena Industrijske škole Zenica; modernizacija dvorane Bilmišće; ulag-
anja u objekte u Zavidovićima, Kaknju, Visokom, Brezi i Olovu.

	– Mladi i zajednica — 300.000 KM za omladinske projekte (aktivizam, obrazovanje, kul-
tura); 300.000 KM podrške vjerskim zajednicama uz 1,72 miliona KM kapitalnih transfera 
za objekte sa statusom nacionalnih spomenika.

6.2. Ciljevi za period 2026. - 2030. godina

	– Škola budućnosti — modernizacija i digitalizacija škola u svim općinama — u 2026. 
planirano 1,78 miliona KM za digitalizaciju srednjih škola; reforma nastavnih planova; 
jednaki uslovi u svakoj lokalnoj zajednici.

	– Univerzitet u Zenici —izgradnja studentskog kampusa; stabilizacija i institucionalna 
podrška razvoju; jačanje veze univerziteta, privrede i nauke.

	– Sistemsko uređenje kulture — trajno rješenje statusa i finansijske stabilnosti ustanova 
kulture; formiranje Arhiva ZDK i Instituta za zaštitu kulturno-historijskog naslijeđa; 
povezivanje muzeja s turističkim zajednicama.

	– Fond za razvoj kinematografije ZDK — prvi kantonalni fond za film kao alat kulturne 
afirmacije i promocije Kantona — od „Hasanaginice“ do novih generacija filmskih 
stvaralaca.

	– Sport za sve — nastavak ulaganja u dvorane, sale, igrališta, terene i komplekse; školski, 
amaterski i rekreativni sport; podrška klubovima kroz postojeća zakonska rješenja.

	– Mladi i studenti — veća podrška stipendiranju i naučnoistraživačkom radu; povezivanje 
srednjih škola i Univerziteta s privredom kroz praksu i stipendije za deficitarna zani-
manja; unapređenje predškolskog odgoja; nastavak finansiranja udžbenika i podrške 
učenicima iz socijalno osjetljivih kategorija.

7. BORAČKA ZAŠTITA

Branilačka populacija predstavlja temelj odbrane Bosne i Hercegovine i trajnu obavezu 
društva prema onima koji su branili njenu slobodu. SDA će nastaviti voditi aktivnu politiku 
unapređenja položaja branilaca, ratnih vojnih invalida, porodica šehida i poginulih boraca, 
te svih drugih kategorija proisteklih iz odbrambeno-oslobodilačkog rata.

7.1. Uradili smo u periodu 2023. - 2026. godina

	– Donesen je novi Zakon o dopunskim pravima branilaca i članova njihovih porodica, 
kojim su proširena i unaprijeđena prava korisnika te pojednostavljeno ostvarivanje 
određenih prava iz oblasti boračke zaštite.

	– Značajno su povećana budžetska sredstva za Ministarstvo za boračka pitanja, za oko 5 
miliona KM po budžetskoj godini, što je omogućilo veći obuhvat korisnika i povećanje 
izdvajanja za stipendije, liječenje, stambeno zbrinjavanje, ortopedska pomagala i druge 
programe podrške.

	– Izmijenjena je podzakonska regulativa s ciljem unapređenja usluga i efikasnijeg ost-
varivanja prava pripadnika branilačke populacije.

	– Za 2026. godinu osiguran je najveći budžet za boračku populaciju do sada, u iznosu 
od 24 miliona KM, uz izvršenje transfera prema branilačkoj populaciji od gotovo 100% 
i redovno izmirivanje svih obaveza.

	– Nastavljen je rast izdvajanja za boračke stipendije, čime je povećan broj učenika i stu-
denata koji ostvaruju pravo na stipendiju, a za školsku 2025/2026. godinu stipendije 
je dobilo 1.329 studenata.

	– Realizovani su razvojni programi zapošljavanja i samozapošljavanja branilačke popu-
lacije, kroz koje su otvorene 224 nove firme.

	– Povećan je transfer za liječenje branilaca i članova njihovih porodica, koji iznosi više 
od 1,2 miliona KM.

	– Podržana je izgradnja i sanacija više od 100 spomen - obilježja na području 
Zeničko-dobojskog kantona i u manjem entitetu RS, čime je nastavljen rad na oču-
vanju kulture sjećanja.

	– Redovno se implementira egzistencijalna naknada za nezaposlene demobilisane 
branioce mlađe od 57 godina, čime je osigurana dodatna podrška ovoj kategoriji.

	– Osigurana su sredstva za nabavku udžbenika za djecu branilaca, kao oblik podrške 
obrazovanju članova boračkih porodica.

	– Pružena je podrška sanaciji oštećenih nišana i nadgrobnih spomenika, radi očuvanja 
dostojanstva i trajnog obilježavanja poginulih pripadnika branilačke populacije

7. BORAČKA ZAŠTITA

7.2. Ciljevi za period 2026. - 2030. godina

	– Očuvati i unaprijediti postojeći nivo prava iz oblasti boračko-invalidske zaštite, uz kon-
tinuirano usklađivanje mjera sa stvarnim potrebama branilačke populacije.

	– Uspostaviti pravedan i održiv branilački dodatak za sve učesnike odbrambeno-oslo-
bodilačkog rata, utemeljen na doprinosu i vremenu provedenom u odbrani Bosne i 
Hercegovine.

	– Jačati ekonomski položaj branilaca kroz programe zapošljavanja, samozapošljavanja 
i razvoja, uključujući podršku razvoju porodičnih obrta, poljoprivrednih gazdinstava 
i malih preduzeća.

	– Posebnu pažnju posvetiti zapošljavanju djece šehida, poginulih boraca i pripadnika 
branilačke populacije, kroz programe stručnog osposobljavanja, pripravničkog staža 
i prvog zaposlenja.

	– Osigurati dosljednu primjenu zakonskih odredbi koje garantuju prednost pripadnicima 
branilačke populacije prilikom zapošljavanja, školovanja i ostvarivanja drugih prava.

	– Nastaviti praksu da svi studenti iz reda branilačke populacije koji ispunjavaju uslove 
ostvare pravo na stipendiju, te dodatno razvijati programe podrške obrazovanju i 
stručnom usavršavanju.

	– Unaprijediti sistem zdravstvene zaštite branilaca, kroz povećanje dostupnosti specijalis-
tičkih pregleda, dijagnostike, rehabilitacije i liječenja, uz posebnu pažnju prema ratnim 
vojnim invalidima kroz podršku nabavci savremenih ortopedskih i drugih medicinskih 
pomagala, u skladu sa razvojem medicinskih tehnologija i individualnim potrebama 
korisnika.

	– Povećavati sredstva za liječenje teško oboljelih branilaca i članova njihovih porodica. 
Unaprijediti programe banjsko-klimatskog liječenja i medicinske rehabilitacije, uz pov-
ećanje broja korisnika i kvaliteta pruženih usluga.

	– Nastaviti i unapređivati sistem novčane egzistencijalne naknade za demobilisane 
branioce, vodeći računa o ekonomskim okolnostima i rastu životnih troškova.

	– Održati i razvijati programe jednokratne i vanredne pomoći za socijalno ugrožene 
branioce i članove njihovih porodica, te nastaviti programe stambenog zbrinjavanja i 
pomoći u rješavanju stambenih pitanja branilaca i njihovih porodica.

	– Razvijati posebne programe podrške porodicama šehida i poginulih boraca, sa poseb-
nim fokusom na roditelje šehida i poginulih boraca koji se nalaze u trećoj životnoj dobi.

23



8. SOCIJALNA ZAŠTITA

Vizija socijalne zaštite Zeničko-dobojskog kantona u periodu 2026.–2030. godine jeste 
stvaranje pravednog, dostupnog i održivog sistema socijalne zaštite usmjerenog prema 
stvarnim potrebama građana. Cilj je unaprijediti položaj socijalno ugroženih kategorija, 
porodica sa djecom, osoba sa invaliditetom, starih i nemoćnih lica, te svih građana kojima 
je potrebna podrška društva. Nastavit će se unapređenje rada ustanova socijalne zaštite, 
modernizacija usluga i razvoj novih oblika podrške u zajednici.

8.1. Uradili smo u periodu 2023. - 2026. godina

	– Započeli smo reformske procese u oblasti socijalne i dječije zaštite te zaštite osoba sa 
invaliditetom, kroz iniciranje i usaglašavanje reformskih rješenja na nivou Federacije 
Bosne i Hercegovine.

	– Uveli smo u primjenu Zakon o hraniteljstvu u Federaciji BiH, kao prvi doneseni reformski 
zakon u ovoj oblasti, kojim su značajno unaprijeđeni i ujednačeni procesi zaštite i iznosi 
naknada za smještaj djece bez roditeljskog staranja, te provedene edukacije hranitelja 
i potencijalnih hranitelja koji brinu ili će brinuti o djeci bez roditeljskog staranja.

	– Učestvovali smo u izradi i podržali usvajanje Zakona o materijalnoj podršci porodicama 
s djecom u Federaciji BiH, kojim je uređena i ujednačena materijalna podrška za dječiji 
dodatak u iznosu od 103,00 KM i omogućeno svim porodiljama koje nisu u radnom 
odnosu da ostvaruju mjesečnu naknadu godinu dana u iznosu od 296,00 KM.

	– Donijeli smo Zakon o izmjenama i dopunama Zakona o socijalnoj zaštiti, zaštiti civilnih 
žrtava rata i zaštiti porodice sa djecom ZDK, kojim su na kantonalnom nivou za sve 
žene-majke porodilje uvećane i ujednačene mjesečne naknade i pomoći na 1.000,00 
KM, bez obzira na status po osnovu zaposlenosti.

	– Jedan smo od dva kantona u Federaciji BiH koji provodi i pilotira reformske procese 
procjene i podrške djeci sa teškoćama u razvoju, od same detekcije poteškoće djeteta, a 
navedeni procesi propisani su Zakonom o izmjenama i dopunama Zakona o socijalnoj 
zaštiti, zaštiti civilnih žrtava rata i zaštiti porodice sa djecom ZDK, uz podršku projektima 
održivog povratka raseljenih osoba i pomoći povratnicima u RS.

	– Obezbijedili smo potrebna sredstva za funkcionisanje JU „Centar za djecu i odrasle 
sa posebnim potrebama ZDK“ i zapošljavanje stručnog kadra, te u zakonu definisali 
postojeći praktični model sufinansiranja sa lokalnim zajednicama sa područja ZDK.

	– Uspostavili smo mehanizme prevencije nasilja u porodici, te potpisali Protokol o saradnji 
u pružanju zaštite, podrške, pomoći i zbrinjavanja žrtava nasilja u porodici i zajednici i 
prevencije nasilja u Zeničko-dobojskom kantonu.

	– Osigurali smo redovnost svih isplata socijalnih naknada i pomoći iz Budžeta ZDK, do 
svakog četvrtog u mjesecu, pri čemu su ukupna sredstva za oblast socijalne zaštite 
iznosila oko 56 miliona KM godišnje u periodu 2023.–2026. godine.

	– Kontinuirano smo podržavali i pratili primjenu Zakona o socijalnoj zaštiti, zaštiti civil-
nih žrtava rata i zaštiti porodice sa djecom ZDK, kroz komunikaciju i koordinaciju sa 
centrima za socijalni rad i drugim ustanovama socijalne zaštite.

8. SOCIJALNA ZAŠTITA

	– Transparentno smo, putem javnih poziva, kontinuirano pružali finansijsku podršku 
odgovornim nevladinim organizacijama, te obezbijedili veću podršku za novčane 
pomoći i usluge javnih kuhinja za građane sa područja ZDK.

	– Poduzimali smo aktivnosti na informisanju građana ZDK o dostupnosti prava i usluga 
u oblasti socijalne i dječije zaštite te zaštite osoba sa invaliditetom, s ciljem lakšeg 
ostvarivanja prava korisnika.

	– Dodatno smo unaprijedili socijalni dijalog sa sindikatom i poslodavcima kroz rad Ekon-
omsko-socijalnog vijeća ZDK.

	– Mjerama aktivne politike zapošljavanja dostigli smo oko 86.000 zaposlenih, dok je broj 
nezaposlenih smanjen ispod 51.000.

8.2. Ciljevi za period 2026. - 2030. godina

	– Završiti reformske procese i usklađivanje zakonodavstva u oblasti socijalne i dječije 
zaštite te zaštite osoba sa invaliditetom.

	– Povećati Budžet resornog Ministarstva za rad i socijalnu politiku na nivo iznosa koji je 
potreban za finansiranje uspostavljenih prava korisnika, kao i drugih zaštitnih i razvojnih 
aktivnosti Ministarstva.

	– Nastaviti podršku JU „Centar za djecu i odrasle sa poteškoćama u razvoju ZDK“, sa poseb-
nim fokusom na izgradnju „Dnevnog centra“ u Gradu Zenici.

	– Sarađivati i pružiti podršku u izradi baze podataka za djecu sa poteškoćama u razvoju 
na području ZDK.

	– U skladu sa povećanjem prihoda i Budžeta Kantona povećavati iznose naknada i pomoći 
za korisnike prava.

	– Razvijati i umrežavati usluge procjene i podrške djeci sa teškoćama u razvoju, kao i 
njihovim porodicama, pri JU „Centar za djecu i odrasle sa posebnim potrebama ZDK“, te 
uspostaviti saradnju sa lokalnim ustanovama zdravstva, obrazovanja i socijalne zaštite.

	– Uspostaviti dodatna prava i razvijati mrežu socijalnih usluga za osnaživanje pojedinaca 
i porodica u stanju socijalne potrebe, kao i unapređenje prevencije nasilja u porodici.

	– Osigurati bolju podršku institucijama i ustanovama socijalne zaštite, te razvijati multi-
sektorsku saradnju s ciljem pružanja kvalitetnijih usluga korisnicima.

	– Osigurati transparentnu podršku društveno odgovornim nevladinim organizacijama.
	– Nastaviti sa podrškom projektima zapošljavanja u cilju smanjenja broja nezaposlenih 

ispod 50.000 osoba.
	– Nastaviti projekte održivog povratka raseljenih osoba i izbjeglica.
	– Nastaviti saradnju sa socijalnim partnerima kroz Ekonomsko-socijalno vijeće.
	– Nastaviti finansiranje vantjelesne oplodnje.
	– Osigurati stalnu podršku dijabetičarima te finansirati nabavku glukometara.

9. ZDRAVSTVO

Vizija razvoja zdravstva Zeničko-dobojskog kantona u periodu 2026.–2030. godine jeste 
stvaranje modernog, dostupnog i kvalitetnog zdravstvenog sistema usmjerenog prema 
potrebama svakog građanina. Cilj je kontinuirano unapređenje zdravstvene zaštite kroz 
jačanje zdravstvenih ustanova, savremenu medicinsku opremu, digitalizaciju zdravstvenih 
usluga i unapređenje uslova rada zdravstvenih radnika. Poseban prioritet izgradnja i mod-
ernizacije Kantonalne bolnice Zenica kao ključne zdravstvene ustanove Zeničko-dobojskog 
kantona. Nastavit će se ulaganja u zdravstvenu infrastrukturu, rekonstrukciju i opremanje 
zdravstvenih objekata na području cijelog Kantona.

9.1. Uradili smo u periodu 2023. - 2026. godina

	– Pokrenut je Medicinski fakultet na Univerzitetu u Zenici, sa kojeg su izašli prvi doktori 
medicine, čime su stvoreni temelji za razvoj visokog obrazovanja u oblasti medicine i 
jačanje zdravstvenog sistema Zeničko-dobojskog kantona. 

	– Stvoreni su preduslovi da Kantonalna bolnica Zenica dobije status univerzitetske bol-
nice, čime se stvaraju mogućnosti za daljnji razvoj zdravstvene zaštite, obrazovanja i 
stručnog usavršavanja zdravstvenih radnika. 

	– Informatizacija zdravstvenog sistema je u završnoj fazi, što će donijeti znatno komotniju 
poziciju korisnicima zdravstvenih usluga, velike uštede i uklanjanje niza nepravilnosti 
u sistemu. 

	– Budžet za zdravstvo je značajno povećan, a kapitalna ulaganja u JU Kantonalna bolnica 
Zenica rasla su iz godine u godinu (2,2 miliona KM u 2023. godini, 3,4 miliona KM u 
2024. godini, 4,4 miliona KM u 2025. godini i 4,2 miliona KM planirano za 2026. godinu). 

	– Stabilizovali smo rad i funkcionisanje Kantonalne bolnice Zenica, te unaprijedili nivo 
pružanja zdravstvenih usluga građanima Zeničko-dobojskog kantona. 

	– Tekući transferi prema Kantonalnoj bolnici Zenica povećani su sa 1,4 miliona KM u 2023. 
godini na 6,5 miliona KM u 2026. godini, uz dodatna sredstva za domove zdravlja na 
području ZDK i Zavod zdravstvenog osiguranja ZDK u iznosu od 8,1 miliona KM. 

	– Stabilizovali smo snabdijevanje zdravstvenih ustanova lijekovima, medicinskim materi-
jalom i energentima, čime je osigurano nesmetano funkcionisanje zdravstvenog 
sistema. 

	– Potpisivanjem Kolektivnog ugovora između Vlade ZDK i sindikata povećane su plaće 
zaposlenima u Kantonalnoj bolnici Zenica i drugim zdravstvenim ustanovama za oko 
25%, čime je Zeničko-dobojski kanton bio prvi kanton u Federaciji BiH koji je potpisao 
kolektivni ugovor sa Sindikatom doktora medicine i Nezavisnim strukovnim sindikatom 
radnika u zdravstvu. Dostignuti nivo plata zdravstvenih radnika na području ZDK među 
najvišim je u  F BiH.

	– Uspješno su opremljeni novi laboratoriji Instituta za zdravlje i sigurnost hrane, te je 
završena akreditacija tih laboratorija prema standardu ISO 17025. 

	– Obezbijeđena su kreditna sredstva u visini od 20 miliona KM za projekat rekonstrukcije 
Kantonalne bolnice Zenica i izgradnju energetskog bloka, čime su stvoreni preduslovi 
za dugoročno unapređenje zdravstvene infrastrukture. 

	– Unaprijeđen je skrining za rano otkrivanje karcinoma dojke (mamografija), kroz nabavku 
dva digitalna mamografa i softvera, čime su unapređenje mogućnosti ranog otkrivanja

9. ZDRAVSTVO

9.2. Ciljevi za period 2026. - 2030. godina

	– Obezbijediti finansijsku stabilnost svih zdravstvenih ustanova na nivou Kantona i pov-
ećati standard zdravstvenih radnika, te osigurati održivost zdravstvenog sistema u 
smislu potrebnih kadrova i neophodne opreme za optimalan rad. 

	– Uraditi registar zdravstvenih radnika na nivou Zeničko-dobojskog kantona, napraviti 
projekciju neophodnog medicinskog kadra, a posebno ljekara specijalista za svaku 
općinu. 

	– Implementirati standarde kvaliteta i sigurnosti zdravstvenih usluga, te akreditirati sve 
zdravstvene ustanove od strane ovlaštene Agencije za kvalitet i akreditaciju u zdravstvu 
Federacije BiH. 

	– Implementirati standarde za hitnu medicinsku pomoć i medicinski transport, napraviti 
mrežu hitne medicinske pomoći za ZDK, posebno urediti procedure za hitna stanja 
(„zlatni sat“) i iste implementirati uzimajući u obzir položaj svake općine ponaosob. 

	– Izraditi dijagnostičko-terapijske protokole na nivou Kantona i obezbijediti jednakost 
zdravstvene usluge u svim općinama Zeničko-dobojskog kantona. 

	– Jačati segment banjskog liječenja kroz povećanje kapaciteta jedinog banjskog lječilišta 
u Kantonu i uvođenje segmenta kardiorehabilitacije, uz kadrovsko popunjavanje i 
osavremenjivanje, te spriječiti odliv značajnih novčanih sredstava po ovom osnovu u 
druge kantone ili entitet. 

	– Okončati postupak informatizacije zdravstvenog sistema, uključivanjem laboratorija, 
digitalizirane RTG dijagnostike i svih specijalističkih službi u sistem u svim općinama 
Kantona, uz izradu elektronskih zdravstvenih knjižica. 

	– Osposobljavati zdravstvene radnike za upravljanje zdravstvom i rad u kriznim situaci-
jama, uz korištenje iskustava iz poplava i pandemije, te unaprijed izraditi planove rada 
svih zdravstvenih ustanova koji bi se aktivirali u vanrednim okolnostima, kako bi svaku 
eventualnu krizu dočekali spremni.

	– Donijeti novu Esencijalnu listu lijekova i obezbijediti stanovništvu kontinuiranu dos-
tupnost neophodnih lijekova na teret Zavoda zdravstvenog osiguranja ZDK.

	– Donijeti novu Strategiju razvoja zdravstva na nivou Zeničko-dobojskog kantona, uz 
detaljnu analizu potreba i mogućnosti zdravstvenog sistema Kantona.

10. SIGURNOST

Naša vizija razvoja sigurnosti da  Zeničko-dobojski kanton bude sigurna i prosperitetna 
zajednica u kojoj su građanima osigurani visok nivo lične, imovinske i javne sigurnosti, 
efikasna zaštita od svih oblika kriminaliteta i drugih sigurnosnih prijetnji te razvijen sistem 
prevencije, pripravnosti i odgovora na sigurnosne izazove.

10.1. Uradili smo u periodu 2023. - 2026. godina

	– Ukupna ulaganja u Ministarstvu unutrašnjih poslova ZDK u periodu 2023. - 2026. godine  
iznose 27,6 miliona KM uključujući nabavku uniformi i planirana kapitalna ulaganja.

	– Značajno smo unaprijedili opremljenost i kapacitete Ministarstva unutrašnjih poslova 
Zeničko-dobojskog kantona, kroz potpunu obnovu naoružanja za šta je uloženo oko 
1,5 miliona KM, nabavku borbenih oklopnih vozila vrijednosti 4,7 miliona KM, dronova 
i digitalnih sistema nadzora. 

	– Unaprijedili smo tehničku opremljenost policijskih struktura, kroz nabavku agregata 
za alternativno napajanje električnom energijom u svim policijskim stanicama, stacio-
narnih i mobilnih radara, radio stanica i repetitora. 

	– Uspostavili smo sistem RENATA, prvi sistem takve vrste u Bosni i Hercegovini, te unapri-
jedili sistem video-nadzora u općinama i gradovima na području Zeničko-dobojskog 
kantona. 

	– Obnovili smo vozni park Ministarstva unutrašnjih poslova, kroz nabavku 46 službenih 
vozila za svakodnevni rad policijskih službenika - što uključuje i terenska vozila te vozila 
za privođenje lica.

	– Obnovili smo policijske uniforme, za šta je uloženo oko 5 miliona KM, čime su unapri-
jeđeni uslovi rada i izgled policijskih službenika. 

	– Pokrenuli smo aktivnosti vezane za otvaranje odjeljenja Specijalne policijske jedinice 
Tešanj, čime se dodatno jačaju kapaciteti policijskih struktura na području Kantona. 

	– Kadrovski smo ojačali policijske strukture, zaposlena su 223 policijska službenika, dok 
se 186 policijskih službenika nalazi na Policijskoj akademiji. 

	– Olakšali smo građanima izdavanje ličnih dokumenata, tako što smo proširili kapacitete 
za izdavanje ličnih dokumenata u Zenici, te otvorili novu lokaciju za izdavanje ličnih 
dokumenata u Nemili.

	– Značajno je povećan Budžet Ministarstva unutrašnjih poslova ZDK. Budžet u 2023. 
iznosio je 61 milion KM, u 2024. godini 75 miliona KM, a u 2025. godini 91,2 miliona 
KM, odnosno 87,2 miliona KM nakon rebalansa, što predstavlja povećanje od 16,28% u 
odnosu na 2024. godinu, odnosno 42,13% u odnosu na 2023. godinu. Kapitalna ulag-
anja povećana su sa 1,7 miliona KM na 10,2 miliona KM na godišnjem nivou.

	–  U Budžetu Ministarstva unutrašnjih poslova za 2026. godinu planirano je oko 90 miliona 
KM, a sredstva su između ostalog usmjerena na nabavku policijskih vozila, naoružanja, 
uniformi i obuće, računarske i informatičke opreme, mobilnih i stacionarnih radara, 
sigurnosnih kamera i druge opreme. 

10. SIGURNOST

10.2. Ciljevi za period 2026. - 2030. godina

	– Nastaviti sa ulaganjima u opremanje policijskih struktura, kroz nabavku dronova, kom-
pletnu nabavku zaštitne opreme za JRM, kontinuiranu nabavku službenih vozila za 
policijske službenike – patrolnih vozila i vozila za privođenje, nabavku vodenog oklop-
nog topa, te nabavku opreme za potrebe ronilačkog tima Specijalne policijske jedinice 
– čamaca za aktivnosti na vodi i opreme za borbu protiv droga. 

	– Poboljšati i unaprijediti RENATA sistem, te nastaviti njegov razvoj u cilju efikasnijeg 
nadzora i povećanja sigurnosti građana. 

	– Uvezati općine i gradove Zeničko-dobojskog kantona u jednu integrisanu mrežu vid-
eo-nadzora, radi unapređenja preventivnog djelovanja i efikasnijeg odgovora policijskih 
struktura. 

	– Obezbijediti referentne edukacije u oblasti borbe protiv cyber kriminala, te unaprijediti 
kapacitete policijskih službenika za odgovor na savremene sigurnosne izazove. 

	– Raditi na strategiji smanjenja broja smrtno stradalih lica u saobraćajnim nezgodama, 
uz korištenje novih tehnologija u kontroli saobraćaja i unapređenje sigurnosti svih 
učesnika u saobraćaju.

	– Intenzivirati aktivnosti na strategiji suzbijanja maloljetničke delinkvencije, vršnjačkog 
nasilja, nasilja u porodici i femicida, kroz uključivanje relevantnih institucija i interdis-
ciplinarni pristup (Ministarstvo unutrašnjih poslova, Ministarstvo pravosuđa i uprave, 
Ministarstvo za obrazovanje, nauku, kulturu i sport i Ministarstvo za rad, socijalnu poli-
tiku i izbjeglice). 

	– Nastaviti aktivnosti usmjerene na smanjenje broja krivičnih djela i povećanje stepena 
rasvijetljenosti krivičnih djela, kroz efikasniji rad policijskih struktura i korištenje savre-
menih metoda rada. 

	– Kontinuirano jačati kadrovske kapacitete policijskih struktura, s ciljem bržeg i efikasnijeg 
odgovora policije na sigurnosne izazove. 

	– Osnovati srednju policijsku školu u saradnji sa Ministarstvom za obrazovanje, nauku, 
kulturu i sport Zeničko-dobojskog kantona, radi stvaranja kvalitetne baze za buduće 
policijske kadrove. 

	– Obezbijediti kontinuirane edukacije policijskih službenika u vezi sa primjenom novih 
metodologija rada, korištenjem materijalno-tehničkih sredstava i u oblasti borbe protiv 
cyber kriminala. 

11. PRAVOSUĐE I UPRAVA

Naša vizija razvoja Pravosuđa i Uprave u ZDK  je jačanje institucionalnih kapaciteta pravo-
sudnih i upravnih organa kroz unapređenje zakonodavnog okvira, digitalizaciju procesa, 
razvoj ljudskih resursa, unapređenje transparentnosti i odgovornosti, te pružanje efikasnih 
i kvalitetnih javnih usluga svim građanima i privrednim subjektima.

11.1. Pravosuđe - Uradili smo u periodu 2023. - 2026. godina

	– Vođeni idejom da ulaganje u pravosuđe predstavlja ulaganje u pravnu sigurnost 
građana, efikasnije institucije i jačanje povjerenja u pravosudni sistem, smatramo da 
smo u periodu 2023.–2026. godine ostvarili značajne rezultate kroz konkretne i mjer-
ljive aktivnosti. 

	– Kontinuirano smo ulagali u jačanje pravosudnog sistema Zeničko-dobojskog kantona 
kroz saradnju sa pravosudnim institucijama i Visokim sudskim i tužilačkim vijećem 
Bosne i Hercegovine, planiranje i osiguravanje finansijskih sredstava za pravosuđe, 
unapređenje uslova rada sudova i tužilaštava, te praćenje reformskih procesa i očuvanje 
stabilnosti pravosudnog sistema.

	– Za rekonstrukciju, investiciono održavanje i modernizaciju pravosudnih institucija 
Općinskog suda u Zenici, Žepču, Kaknju, Tešnju, Visokom i Zavidovićima izdvojeno je 
više od 5 miliona KM u periodu 2023.–2026. godine. 

	– Pokrenuli smo aktivnosti na digitalizaciji javne uprave i razvoju e-Uprave, kroz una-
pređenje elektronske komunikacije institucija, razvoj elektronskih usluga i digitali-
zaciju upravnih procedura, s ciljem bržeg, efikasnijeg i dostupnijeg pružanja usluga 
građanima.

	– Kroz rad Kantonalnog zavoda za besplatnu pravnu pomoć kontinuirano smo pružali 
pravne informacije, savjete i pomoć građanima, posebno socijalno ugroženim kategori-
jama stanovništva, čime smo unaprijedili pristup pravdi i pravnu sigurnost građana. 

	– Postali smo jedan od vodećih kantona u provođenju alternativne krivične sankcije 
rada za opće dobro na slobodi, kroz saradnju sa sudovima, javnim ustanovama i dru-
gim institucijama, doprinoseći resocijalizaciji osuđenih osoba i smanjenju troškova 
zatvorskog sistema. 

	– Unaprijedili smo materijalni status zaposlenih u organima uprave i pravosuđu, te osig-
urali kontinuitet socijalnog dijaloga sa reprezentativnim sindikatima, unaprijedili prava 
zaposlenih i stvorili kvalitetnije uslove rada u institucijama Zeničko-dobojskog kantona. 

	– Nastavili smo podršku organizacijama civilnog društva kroz registraciju udruženja i 
fondacija, izdavanje upravnih akata i podršku razvoju građanskih inicijativa na području 
Zeničko-dobojskog kantona.

11.2. Pravosuđe - Ciljevi za period 2026. - 2030. godina

	– U saradnji sa Visokim sudskim i tužilačkim vijećem Bosne i Hercegovine (VSTV BiH) nas-
taviti aktivnosti na unapređenju efikasnosti, nezavisnosti i profesionalnosti pravosuđa. 

	– Nastaviti ulaganja u rekonstrukciju, modernizaciju i opremanje pravosudnih institucija, 
s ciljem stvaranja kvalitetnijih uslova rada zaposlenih i efikasnijeg pružanja usluga 
građanima. 

	– Provesti dalju digitalizaciju javne uprave i razvoj sistema e-Uprave kroz uvođenje novih 
elektronskih usluga, digitalizaciju upravnih postupaka i unapređenje elektronske komu-
nikacije između građana i institucija. 

	– Unaprijediti dostupnost besplatne pravne pomoći socijalno ugroženim kategorijama 
stanovništva, te dodatno jačati pristup pravdi i zaštitu prava građana na području 
Zeničko-dobojskog kantona. 

	– Nastaviti unapređivati materijalni i profesionalni položaj zaposlenih u organima uprave 
i pravosuđu kroz socijalni dijalog, poboljšanje uslova rada i kontinuirano usklađivanje 
prava zaposlenih sa ekonomskim kretanjima. 

	– Jačati kapacitete Kantonalnog pravobranilaštva radi efikasnije zaštite imovinsko-pravnih 
interesa Zeničko-dobojskog kantona i odgovornijeg upravljanja javnim sredstvima. 

	– Unaprijediti sistem izvršenja alternativnih krivičnih sankcija rada za opće dobro na 
slobodi kroz širenje mreže partnera i uključivanje većeg broja institucija i ustanova. 

	– Nastaviti razvoj i unapređenje notarske djelatnosti radi veće pravne sigurnosti građana 
i efikasnijeg ostvarivanja njihovih prava u pravnom prometu. 

	– Jačati profesionalizaciju javne uprave kroz organizaciju stručnih ispita, kontinuiranu 
edukaciju zaposlenih i unapređenje kvaliteta javnih usluga. 

	– Pružati kontinuiranu podršku organizacijama civilnog društva kroz efikasnije adminis-
trativne procedure, jačanje saradnje sa institucijama i stvaranje povoljnijeg okruženja 
za njihov rad i razvoj. 

	– Nastaviti aktivnosti usmjerene na modernizaciju institucija, jačanje vladavine prava, 
povećanje pravne sigurnosti i izgradnju efikasne, transparentne i građanima dostupne 
javne uprave. 

11.3. Uprava - Uradili smo u periodu 2023. - 2026. godina

	– Naša vodilja bila je da moderna uprava nije cilj sama sebi – njen cilj je da građanima i 
privredi pruži jednostavnije, brže i dostupnije javne usluge. 

	– Jačali smo institucije Zeničko-dobojskog kantona u funkciji općeg dobra, gradeći 
odgovornu i efikasnu administraciju u službi građana, uz nastavak reformi koje omo-
gućavaju da javna uprava još brže i kvalitetnije pruža usluge građanima i privrednim 
subjektima. 

	– Nastavljen je proces digitalne transformacije javne uprave kroz uvođenje elektronskog 
sistema za upravljanje dokumentima (DMS) i razvoj digitalnog kancelarijskog poslo-
vanja u kantonalnim organima uprave.

	– Pripremljen je Nacrt Zakona o elektronskom upravljanju, kojim se stvaraju normativne 
pretpostavke za postepeno uvođenje elektronskih usluga i digitalne komunikacije 
između građana, privrede i institucija.

	– Nastavljen je proces reforme javne uprave kroz unapređenje kvaliteta upravljanja, razvoj 
elektronskih usluga, upravni nadzor nad primjenom propisa i jačanje administrativnih 
kapaciteta kantonalnih organa. 

	– Kontinuirano su provođeni postupci registracije udruženja i fondacija, organizovani 
stručni ispiti za državne službenike i namještenike, te pružana stručna i upravna podrška 
građanima i organizacijama civilnog društva. 

	– Ostvaren je kvalitetan socijalni dijalog sa sindikatom državnih službenika i namještenika 
kroz definisanje platne osnovice, boda, visine toplog obroka i regresa. 

 
11.4. Uprava - Ciljevi za period 2026. - 2030. godina

	– Nastaviti aktivnosti na jačanju institucija Zeničko-dobojskog kantona u funkciji općeg 
dobra, uz razvoj odgovorne i efikasne administracije u službi građana, sa ciljem nastavka 
reformi kako bi javna uprava mogla još brže i kvalitetnije pružati usluge građanima i 
privrednim subjektima.

	– Usvojiti i implementirati Zakon o elektronskom upravljanju, te nastaviti postepeno 
uvođenje e-Uprave.

	– Razvijati nove elektronske usluge za građane i privredu, uz primjenu principa  “jednom 
prikupljen podatak”. 

	– Nastaviti digitalizaciju upravnih postupaka i unapređenje elektronskog kancelarijskog 
poslovanja. 

	– Jačati sistem upravnog nadzora, kvalitet upravljanja i profesionalizaciju javne uprave. 
	– Nastaviti razvoj partnerstva sa organizacijama civilnog društva i unapređenje dostup-

nosti upravnih usluga građanima. 
	– Unaprijediti, kontrolisati i primjenjivati sistem upravljanja kvalitetom prema zahtjevima 

standarda ISO 9001:2015. 
	– Aktivno učestvovati u preuzetim obavezama Bosne i Hercegovine u reformi javne 

uprave, kao jednom od ključnih uslova za pristupanje Evropskoj uniji.

„Podignimo visoko 
naše zastave, odbacimo 
strah i sumnje, umjesto 
toga radimo vrijedno i 
kako najbolje znamo.“
— Alija Izetbegović

